
İndiki şəraitdə sahibkarlara dəstək  

daha şəffaf və mütəşəkkil qaydada göstərilir
Qarabağ regionunda ən böyük çörək 

istehsal edən müəssisəmiz isə 1980-ci 
illərin əvvəllərində xalqımızın ümummil-
li lideri Heydər Əliyevin təşəbbüsü ilə 
tikilərək istifadəyə verilib. “2008–2015-ci 
illərdə Azərbaycan Respublikasında 
əhalinin ərzaq məhsulları ilə etibarlı 
təminatına dair Dövlət Proqramı”na uy-
ğun olaraq “Bərdə-Çörək” ASC yenidən 
qurularaq, müasir avadanlıqlarla təchiz 
edilib. Sutkalıq istehsal gücü 55 ton 
olan zavodda gündəlik 10-12 ton çörək 
istehsalına şərait yaradılıb. Ötən dövr 
ərzində müəssisə Bərdə və ətraf rayonla-
rın əhalisinin yüksək keyfiyyətli çörəklə 
təmin edilməsində mühüm rol oynayıb.

Ulu öndər Heydər Əliyev aqrar 
sahəyə xüsusi diqqət göstərməklə yanaşı, 
həm də bu sektorda güclü iş adamları-
nın – fermerlərin, ailə təsərrüfatlarının, 
sahibkarların formalaşmasına xüsusi səy 
göstərirdi. Ümummilli liderin 2002-ci 
ilin aprelində yerli sahibkarlarla keçirdiyi 
görüşü bu gün də böyük razılıq hissi ilə 
xatırlayıram. Həmin görüşdə iştirak edən 
şəxs kimi ulu öndərin aqrar sektorda 
güclü sahibkarlar ordusunun formalaşma-
sında nə qədər maraqlı olduğunu gördüm. 
Dahi şəxsiyyətin həmin görüşdəki proq-
ram xarakterli nitqi və sahibkarlara dərin 
tövsiyəsi illər keçsə də, öz dəyərini və 
aktuallığını qoruyub saxlayır.

Ümummilli liderin siyasi kursunu 
uğurla davam etdirən Prezidentimiz 
cənab İlham Əliyev də sahibkarlığın 
inkişafını daim diqqətdə saxlayır, iş 
adamlarına tövsiyə və tapşırıqlar verir. 
Dövlət başçısının tapşırığına əsasən, buğ-
danın idxalı və satışı, buğda ununun və 
çörəyin istehsalı və satışının əlavə dəyər 
vergisindən azad olunması bu sahədə 
qiymətin sabit qalmasına səbəb olub. 
Çörəyin maya dəyərinin aşağı düşməsi 
həm sahibkarlara stimul yaradır, həm də 
əhalinin sosial rifahının yaxşılaşmasına 
öz töhfəsini verir.

Prezident İlham Əliyev ölkəmizdə 
koronavirus pandemiyası ilə mübarizə 
sahəsində görülən tədbirlər və sosial-
iqtisadi vəziyyətlə bağlı bu il avqustun 
6-da keçirdiyi müşavirədə pandemiya 
şəraitində sosial-iqtisadi məsələlərin 
həllinin diqqət mərkəzində saxlanılması, 
özəl bölmənin problemlərinə həssaslıqla 
yanaşılması, yüzlərlə sahibkara yeni 
proqramlar əsasında güzəştli kreditlər 
təqdim edilməsi barədə ətraflı danışıb. 
Bildirib ki, bu dövrdə dövlətin investisi-
yaları, o cümlədən, sosial infrastruktura 
qoyulan sərmayələrin həcmi qorunaraq, 
icra olunub. Həmçinin fərdi (mikro) 
sahibkarlara yeni proqram çərçivəsində 
banklar tərəfindən 12,5 milyon manatdan 
çox kreditlər ayrılıb. Mövcud kreditlərin 

faizlərinin ödənişi dəstək proqramı 
əsasında reallaşdırılıb. Vergi güzəştlərinə 
aid olan bütün məsələlər qanunvericilikdə 
öz əksini tapıb, o cümlədən, ipoteka 
proqramının genişlənməsinə dair tədbirlər 
həyata keçirilib. 

Azərbaycan Prezidentinin tapşırığı-
na və Nazirlər Kabinetinin sahibkarlıq 
subyektlərinə yeni maliyyə dəstəyinin 
göstərilməsi barədə müvafiq qərarına 
əsasən, hazırda İqtisadiyyat Nazirliyi 
yanında Dövlət Vergi Xidməti tərəfindən 
fərdi (mikro) sahibkarlara vəsaitlərin 
köçürülməsi ilə bağlı prosesə start verilib.

Maliyyə dəstəyinin ikinci mərhələsi 
çərçivəsində belə dəstəyə daha çox 
ehtiyacı olan və birinci mərhələdə 250 
manat həcmində birdəfəlik ödəniş almış 
fərdi (mikro) sahibkarlara təkrarən vəsait 
ödənilir.

Avqustun 11-dən başlayaraq, ikinci 
mərhələ çərçivəsində 49 min 421 fərdi 
(mikro) sahibkarın bank hesablarına 
maliyyə dəstəyi köçürülməsinə başla-
nılıb. Birinci mərhələdən fərqli olaraq, 
bu dəfə vergi ödəyicilərinin yenidən 
müraciət etməsinə ehtiyac yoxdur. 
Maliyyə dəstəyi üzrə ödənişlər əvvəllər 
bu dəstəyi almış vergi ödəyiciləri üzrə 
həyata keçirilir.

Qeyd edim ki, fərdi (mikro) sahib-
karlara maliyyə dəstəyinin göstərilməsi 
proqramının birinci mərhələsi 
çərçivəsində indiyədək daxil olmuş 
və təsdiqlənmiş 111 min 209 müraciət 
üzrə maliyyə dəstəyinin bank hesabla-
rına köçürülməsi üçün təqdim edilib. 
Təsdiq olunan müraciətlər üzrə maliyyə 
dəstəyinin həcmi 63,66 milyon ma-
nat təşkil edib. Artıq birinci mərhələ 
çərçivəsində 63,55 milyon manat vəsaitin 
106 min 907 nəfər fərdi (mikro) sahib-
karın bank hesablarına köçürülməsi 
reallaşdırılıb.

Dövlətimizin başçısı pandemiya 
dövründə sahibkarlara öz fəaliyyətlərinə 
məsuliyyət hissi ilə yanaşmalarının 
zəruriliyini də dönə-dönə xatırladıb. 
Bildirib ki, COVİD-19-la mübarizə 
şəraitində sahibkar, ilk növbədə, şəffaf 
işləməlidir. Çünki şəffaflıq sahibkarın 

və vətəndaşın gələcəkdə baş verə bilən 
bütün gözlənilməz təsirlərə hazırlıqlı ol-
masını təmin edir. Bu üstünlüyü görməyi 
bacaranlar dövlət başçısı ilə həmrəylik 
nümayiş etdirirlər. Koronavirus təcrübəsi 
belə bir həmrəyliyin olduqca vacib oldu-
ğunu bir daha təsdiqlədi. 

Dövlətimizin başçısının qeyd etdiyi 
kimi, “burada təkcə dövlət orqanlarının 
fəaliyyəti kifayət deyil. Biznes dairələri 
də öz məsuliyyətini dərk etməli və 
əyri yola getməməli, öz fəaliyyətini 
“kölgədən” çıxarmalıdırlar...”. Əks halda, 
əmək müqaviləsinin və şəffaf fəaliyyətin 
olmaması koronavirus dövründə olduğu 
kimi, vətəndaş üçün yeni həyat dərsinə 
çevriləcək. Bunu nəzərə alaraq, iqtisadi 
fəaliyyətdə məsuliyyət və nizam-in-
tizama üstünlük verilməli, bu birlik 
post-pandemiya dövründə də davam 
etdirilməlidir.

Rəhbərlik etdiyim müəssisə taxıl-
çılıqla bağlı olduğundan aqrar sektorda 
bu sahənin mövcud vəziyyətinə də 
toxunmaq istərdim. Belə ki, son illərdə 
kənd təsərrüfatının, eləcə də onun ən 
mühüm sahəsi olan taxılçılığın inkişa-
fına xüsusi diqqət və qayğı göstərilib. 
Dövlət tərəfindən verilən subsidiyaların 
şəffaflaşdırılması istiqamətində önəmli 
addımlar atılıb, islahatlar aparılıb. Həm 
fermerlər üçün daha uyğun, çox şəffaf 
sistem yaradılıb, həm də dövlət orqanları 
üçün nəzarət mexanizmi təkmilləşdirilib. 
Əvvəllər mövcud olan texnika ilə bağlı 
təminat problemi həll edilib.

Texnikadan söz düşmüşkən, qeyd 
edim ki, cari ilin birinci yarısında “Aqro-
lizinq” ASC-nin xətti ilə kənd təsərrüfatı 
məhsulları istehsalçılarına 17,9 milyon 
manat dəyərində 54 taxılyığan kombayn və 
63 müxtəlif növ traktor satılıb və verilib.

Yeri gəlmişkən, Azərbaycanda 
bu ildən tətbiq ediləcək aqrar sığorta 
mexanizmi ilkin mərhələdə 14 növ 
bitkiçilik məhsulunu sığortalayacaq. 
Həmin məhsullar sırasına buğda və arpa 
bitkilərinin dən hissəsi ilə yanaşı, gövdə 
hissəsi daxil edilib. 

Beləliklə, kənd təsərrüfatında real-
laşdırılan islahatlar artıq öz səmərəsini 

verir. Bu, taxılçılıqda da aydın nəzərə 
çarpır. 

Prezident İlham Əliyev avqustun 
24-də Faiq Qürbətovu Biləsuvar Rayon 
İcra Hakimiyyətinin, Elmir Bağırovu isə 
Saatlı Rayon İcra Hakimiyyətinin başçısı 
vəzifələrinə təyin olunmaları ilə əlaqədar 
videoformatda qəbul edərkən deyib ki, 
ölkə üzrə taxılçılıqda orta məhsuldarlıq 
bu il 30 sentnerin üstündədir. Halbuki 
müasir texnologiyaların tətbiq olunduğu 
və suvarma problemlərinin öz həllini 
tapdığı bəzi təsərrüfatlarda bu rəqəm 
hər hektardan 70 sentnerə çatıb. Bu 
da Avropanın ən qabaqcıl ölkələrinin 
səviyyəsində olan nəticədir. Yəni, bu, 
onu göstərir ki, daha yüksək nəticə əldə 
etmək mümkündür. Sadəcə olaraq düzgün 
yanaşmaya, bütün aqrotexniki qaydalara 
əməl olunmalıdır, suvarma məsələləri öz 
həllini tapmalıdır.

Burada xatırlatmaq yerinə düşər ki, 
rayonumuzda uzun illər ərzində taxılçı-
lıqla məşğul olan fermer İkram Ziyadov 
düzgün aqrotexniki qulluq nəticəsində 
taxıl sahəsindən buğda üzrə orta hesabla 
54 sentner, arpa üzrə 45 sentner məhsul 
əldə edərək, Kənd Təsərrüfatı Nazirliyi-
nin təsis etdiyi “Ayın fermeri” adına layiq 
görülüb.

Prezident İlham Əliyev daim çıxış-
larında yerli icra orqanlarına iqtisadiy-
yatın inkişafında mühüm rol oynayan 
formalaşmış sahibkarlar sinfinə qayğı 
göstərmələrini tapşırıb. Dövlətimizin 
başçısı bununla bərabər, sahibkarların 
da öz növbəsində, dövlətin vergisini 
qəpiyinə qədər ödəməyə borclu ol-
malarının, “kölgə” iqtisadiyyatına yol 
verməmələrinin, ağır vəziyyətdə yaşayan 
insanlara yeni icra hakimiyyəti başçı-
ları ilə bərabər kömək göstərmələrinin 
zəruriliyini xatırladıb.

Bir iş adamı olaraq, dövlətimizin baş-
çısının bu sözlərini fəaliyyətimdə rəhbər 
tutur, ölkə rəhbərinin tövsiyələrinə daim 
əməl edirəm.

Yeri gəlmişkən, “Bərdə-Çörək” 
ASC tərəfindən pandemiya dövründə 
aztəminatlı ailələrə 150 bağlama yardım 
edilib, Koronavirusla Mübarizəyə Dəstək 
Fonduna isə 5 min manat vəsait ödənilib. 

Sonda sahibkarlara, iş adamlarına 
göstərdiyi yüksək diqqət və qayğıya görə 
dövlətimizin başçısına minnətdarlığımı 
bildirir, ölkəmizin ərzaq təhlükəsizliyinin 
təmin edilməsində bundan sonra da əzmlə 
çalışacağımı vurğulayıram. 

Məhərrəm ŞƏFİYEV, 
“Bərdə-Çörək” ASC-nin idarə 

heyətinin sədri, iqtisadiyyat üzrə 
fəlsəfə doktoru 

Ermənistan üçün hər ötən ay və 
il ciddi sosial-iqtisadi problemlərlə 
müşayiət olunur. Təsadüfi deyil 
ki, xalq arasında narazılıq get-
gedə güclənir və əmək qabiliyyətli 
əhalinin böyük hissəsi normal həyat 
üçün xaricə üz tutur. 

Çətinliklər Ermənistanda sosial-
iqtisadi çökmə proseslərini daha 
da sürətləndirib. Ölkənin üzləşdiyi 
tənəzzül günbəgün dərinləşir. Bu, 

özünü ilk növbədə əhalinin yaşa-
yış səviyyəsində, maddi gəlirlərin 
azalmasında, inflyasiyanın 
kəskinləşməsində  qabarıq büruzə 
verir. Mövcud durum ölkədə xaos 
vəziyyəti yaradır, hətta erməni 
ekspertlərinin özləri belə qeyd 
olunan zəmində sosial iğtişaşların 
artacağına dair ciddi həyəcan təbili 
çalırlar.   

Hadisələrin bu səpkidə inkişa-
fına əsas yaradan ən  önəmli səbəb 
Ermənistanın hazırkı hakimiyyətinin 
yarıtmaz idarəetmə metodlarıdır. 
Demokratiya dalğasında hakimiyyətə 
yiyələnən baş nazir Nikol Paşinyanın 
sələflərinin işğalçılıq siyasətini da-
vam etdirməsi üzündən Ermənistanın 
regionda təcrid vəziyyətinə düşməsi, 
bölgənin transmilli layihələrdən 
kənarda qalması, zəif xarici iqti-
sadi əlaqələrə malik olması du-
rumu ağırlaşdıran amillərdəndir. 
Hakimiyyətin səriştəsiz idarəçiliyi 
ölkədə daha ciddi təhlükələr vəd 
edir.  Erməni cəmiyyətində sosial 
narazılığın artım “dinamika”sı hətta 
vəziyyətin idarəolunmaz həddə çata-
cağını vəd edir. Üstəlik, COVID-19 
pandemiyasının ikinci dalğasının 
başlanacağı təqdirdə ölkə iqtisa-
diyyatının tamamilə çökməsi labüd 
olacaq. Onsuz da Ermənistan dünya 
miqyasında koronavirusla bağlı ən 
dramatik vəziyyətin hökm sürdüyü 
ölkələr sırasındadır. Rəsmi rəqəmlərə 
əsasən, burada virusa yoluxanların 
sayı 45 minə çatır.  Əhalisi qonşu-
larından xeyli az olan Ermənistanda 

bugünədək 1000-ə qədər  insan 
pandemiyanın qurbanı olub. 

Xarici mətbuatın təhlilinə görə, 
koronavirusla mübarizənin əsas ça-
tışmazlıqları 2018-ci ilin “məxməri 
inqilab”ından sonra dəfələrlə ortaya 
çıxan eyni problemlərə aiddir: fors-
major vəziyyətə yeni kadrların hazır 
olmaması və təcrübəsizlik, bəzi 
dövlət orqanlarının iflic durumda 
olması, ölkədəki böhranın və daxili 

siyasi problemlərin həll olunmama-
sı vəziyyəti daha da qəlizləşdirib. 
Səriştəsizlik Ermənistan hökumətinin 
“Axilles dabanı”na çevrilib, 
məmurların kəskin qarşıdurmaları 
ölkəni pandemiyaya qarşı savaş 
açmağa qoymayıb.

Pandemiya fonunda sosial-iq-
tisadi çətinliklər məngənəsində 
sıxılan Ermənistanda demoqrafiya 
problemi də artaraq daha gərgin 
mərhələsinə qədəm qoymaqdadır. 
Görülən bütün tədbirlərə baxma-
yaraq, ölkədə əhalinin sayı sürətlə 
azalmaqda davam edir, imkan 
düşdükcə xaricə köçənlər artır. 
Əhalinin artım səviyyəsinin get-gedə 
aşağı düşməsi isə erməni sosioloq-
larının hakimiyyətə ünvanlanan 
xəbərdarlıqlarının çoxalmasına səbəb 
olub.

Nankor qonşularımız özləri də 
açıq etiraf etməyə məcburdurlar 
ki, Amerika və Avropa iqtisadiy-
yatında yaranan çətinliklər yeni 
dünya böhranına rəvac verərsə, 
Ermənistan daha böyük sosial-iqti-
sadi problemlərlə üzləşəcək. Çünki 
koronavirus Ermənistanın onsuz də 
bərbad durumda olan iqtisadiyya-
tına böyük zərbə vurub. Elə bunun 
nəticəsidir ki, böhranın özünün 
zirvə nöqtəsinə çatdığı cari ilin aprel 
ayından bəri Ermənistanda böyük 
tənəzzül yaşanır.

Kənardan adi bir baxışla da 
görmək mümkündür ki, Nikol 
Paşinyanın “taxt”a çıxdığı iki 
il ərzində Ermənistanda heç bir 

rəqabətədavamlı istehsal sahəsi 
yaradılmayıb, özəl sektor tam məhvə 
sürüklənib,   infrastruktur isə ya yox-
dur, ya da bərbad haldadır. Əhalinin 
sosial təminatından isə danışmağa 
belə dəyməz. Ermənistana kənardan 
heç kim sərmayə buraxmır, ölkənin 
iqtisadiyyatı bir para məmur oliqar-
xın əlində cəmləşib,  monopoliya, 
korrupsiya və rüşvətxorluq toplu-
mun iliyinə-qanına işləyib ki, bütün 

bunlar da sabah üçün yaxşı heç nə 
vəd eləmir. 

Ermənistan sırf xaricdən asılı 
vəziyyətdədir və ekspertlər hesab 
edirlər ki, yeni maliyyə böhranı 
kontekstində bu amil öncə sıra-
vi vətəndaşlara sarsıdıcı zərbələr 
vuracaq. Sirr deyil ki, bu ölkədə 
qalan azsaylı əhalinin çox böyük 
əksəriyyəti illərdir ki, xaricdən 
göndərilən cüzi “tulapayları” 
hesabına dolanmaqdadır . Artıq  
xaricdəki erməni “vətənpərvər”lər – 
diaspor təşkilatları da  əvvəlki kimi, 

Ermənistana əl tutmaqda çətinlik 
çəkirlər. Ermənistan mediası yazır ki, 
indi əhalinin gündəlik tələbat malla-
rına olan ehtiyacını qismən ödəməsi 
də böyük müşkülə çevrilib.

Hazırda Ermənistanın “nə 
yoğurdum, nə yapdım, hazırca kökə 
tapdım” məsəli baxımından heç bir 
ümid yeri qalmayıb. Qrantlar mini-
muma enib, “sələm”çilər ehtiyatlanır 
və bütün bunlar da ölkədə təsəlli, 

təskinlik adına heç nə yox, eləcə cid-
di təşviş yaradır. Cari problemlərin 
dərinləşməsində Paşinyan 
dərəbəyliyinin acı nəticələri başlıca 
rol oynayır. Məhz bu “özfəaliyyət”, 
bu idarəetmə səfsəfəsi və yarıtmaz 
siyasət son iki ildə işğalçı dövləti  
tamamilə keçilməz dalana dirəyib. 
Necə deyərlər, qaranlıq tunelin sonu 
görünmür, qarşıda ölgün bir işıq da 
közərmir.   

Əsas etibarilə erməni dilində 
informasiyalar verən, yəni 
evin sirrinin kənara çıxmasını 

istəməyən “4rd.am” saytı yazır ki, 
ilin əvvəlindən, xüsusilə də mart 
ayından bəri ölkə paytaxtında çoxlu 
sayda müəssisə, şirkət, istehsal və 
ticarət qurumunun, özəl obyektlərin 
fəaliyyəti dayandırılib: “İlin ilk ya-
rısında isə təkcə paytaxt Yerevanda 
iş yerini itirmiş insanların sayı 200 
mini ötüb. İnfrastruktur layihələri 
isə   bəzi təmir-rekonstruksiya və 
inşaat proqramları, habelə mənzil-

kommunal təsərrüfatı ilə bağlı kiçik 
layihələrdir”.

Sadə ermənilər artıq çoxdan 
anlayıblar ki, onların acınacaq-
lı vəziyyətə düşməsinin  əsas 
səbəblərindən biri də Dağlıq 
Qarabağ münaqişəsinin mövcud-
luğudur. Məhz bu münaqişə və 
Ermənistanın təcavüzkar siyasəti 
ölkənin sürətlə geriləməsinə səbəb 
olub. Digər tərəfdən, Ermənistanın 
qeyri-konstruktiv mövqeyi üzündən 
münaqişənin indiyə qədər öz həllini 
tapmaması regional sülhə də bö-

yük təhlükə yaradır. Bu səbəbdən 
Ermənistanın işğalçılıq siyasətinə 
son qoyulması üçün bu ölkəyə 
beynəlxalq birlik tərəfindən daha sərt 
formada təzyiqlər göstərilməlidir.    

Erməni mətbuatının verdiyi 
məlumata görə, aparılan araşdırma-
lar göstərir ki, miqrasiya templəri 
artan xətt üzrə davam etsə, 2025-ci 
ilədək respublikada əhalinin sayı 1,5 
milyon nəfər azalacaq. Əhalinin təbii 

artım səviyyəsi aşağı olduğundan 
yaşlıların xüsusi çəkisinin davamlı 

surətdə artması da Ermənistanı 
böyük sürətlə demoqrafik böhra-
na yuvarlayır. Bu məsələyə diqqət 
yetirən “4rd.am” saytı yazır ki, hər il 
Ermənistanı daha yaxşı həyat axta-
rışında olan təqribən 80 min erməni 
tərk edir: “Ermənistanın kənd rayon-
larında yoxsulluq və işsizlik insanları 
doğma yerləri tərk etməyə məcbur 
edir. Burada əksər hallarda kişilər 
evlərini tərk edirlər, bütöv kəndlər 
qadınların öhdəsinə qalır. Bunun 
səbəbi odur ki, kişilərin ailələrini 
saxlamaq üçün yeganə pul qazanmaq 
yolu Rusiyaya getməkdir”.

Ermənistandakı demoqrafik prob-
lem yerli hakimiyyəti həm narahat 
edir, həm də bütün zamanlarda oldu-
ğu kimi, yenə də onlar bu məsələyə 
qazanc mənbəyi kimi baxırlar. 
Hazırda Dağlıq Qarabağda müşahidə 
olunan qanunsuz məskunlaşdırma 
cəhdində bu iki amilin hər biri 
özünü göstərir. Azərbaycanın 
işğal altındakı torpaqlarında qa-
nunsuz məskunlaşma yolverilməz 
hadisədir və bu cəhdin qarşısı qəti 

şəkildə alınmalıdır. Türkiyənin 
Azərbaycandakı sabiq səfiri Hulusi 
Kılıçın söylədiyinə görə, ermənilər 
hər zaman faciə və fəlakətlərdən 
öz çirkin məqsədləri üçün istifadə 
ediblər və indi də edirlər. “Avqustun 
4-də Livanın paytaxtı Beyrutda baş 
verən dəhşətli partlayış Ermənistan 
dövləti və erməni lobbisi üçün 
mövcud olan işğal faktı ilə bağlı 
Azərbaycana qarşı növbəti mur-
dar təxribat fürsətinə çevrilib. Bu 
tarixin ayrı-ayrı dövrlərində baş 
verən çoxistiqamətli təxribatların 
davamıdır. Beynəlxalq hüquq, ərazi 
bütövlüyünə və sərhəd toxunulmaz-
lığına qarşı bütün konvensiyalar 
qanunsuz məskunlaşdırmanı qəti 
şəkildə qadağan edir. Ona görə 
də, beynəlxalq ictimaiyyət, nüfuz-
lu təşkilatlar Livan ermənilərinin 
Azərbaycanın işğal altında olan 
ərazilərinə köçürülməsinə göz yuma 
bilməz”.

Erməni mənbələrinə görə, 
Ermənistan əhalisinin kütləvi şəkildə 
ölkədən köçdüyünü və bunun əsas 
səbəbinin sosial problemlər və 
müharibə xofu olduğunu diqqətə 
çatdıran diplomat vurğulayıb ki, Qa-
rabağdakı cinayətkar rejimin başçısı 
Araik Arutunyan Livanda yerləşən 
Kilikiya Katolikosluğunun rəhbəri, 
diaspor ermənilərinin dini lideri I 
Aramla danışıq əsnasında, Dağlıq 
Qarabağın Livandan 100-150 erməni 
ailəsini qəbul etməyə hazır olduğunu 
bildirməsi riyakarlığın son həddidir. 
Səfir hesab edir ki, qondarma rejimin 
rəhbəri bununla yerli ermənilərə 
də mesaj verir ki, baxın, siz qaç-
maq istəyirsiz, amma bu ərazilərə 
köçmək istəyənlər də var. Bu köç 
adı altında erməni lobbisinin dünya 
ermənilərindən pul yığmaq cəhdi 
onların öz toplumlarına da sayğısız-
lıqdır.

Bəli, Yerevan barrikadalarından 
çıxaraq hakimiyyətə gələn Nikol 
Paşinyanın “demokratiya” nağılları 
beləcə puç olur. Erməni xalqının 
ona bəslədiyi ümidləri elə dərin 
çatlar verib ki, daha inam birdəfəlik 
sarsılıb. Bu fakt həm də onu sübut 
edir ki, Ermənistanın baş nazirinin 
siyasət şahmatındakı mövqeləri 
tamam əldən gedib.  Elə hey kortəbii 
gedişlər edən bu zəkasız oyunçu  
seytnot vəziyyətində mat olmaq, tam 
süquta uğramaq ərəfəsindədir.  

Əli NƏCƏFXANLI, 
“Xalq qəzeti”

Ölkə vətəndaşları dövlətimizin 
müdrik lideri ilə fəxr edirlər

– Yeni koronavirus pandemiyası ötən ilin son-
larından bütün dünyaya, bəşəriyyətə saysız-hesab-
sız problemlər yaşadıb və təəssüf ki, yaşatmaqda 
davam edir. Düşünürəm ki, pandemiya həm də bir 
tarixi sınaqdır. Belə ki, pandemiya dönəmində çox 
gərgin keçən həftələr, aylar göstərdi ki, dünyada 
yalnız müdrik dövlət başçıları bu ağır təhlükəyə 
qarşı daha düzgün reaksiya verməyi bacardılar. 
Belə tarixi şəxsiyyətlərin ilk cərgələrində yer 
alan liderlərdən biri məhz Azərbaycan Prezidenti 
cənab İlham Əliyevdir! 

Reallıq budur ki, xalqımızın sevimli 
rəhbəri öz millətinin taleyüklü problemini öz 
üzərinə götürərək, əhalinin sağlamlığının və 
təhlükəsizliyinin qorunması üçün zamanın çağırış-
larına adekvat olan addımlar atmışdır. Dövlətimizin 
başçısı ilk gündən bəyan etdi ki, onun üçün 
Azərbaycan xalqının sağlamlığının qorunmasından 
önəmli heç nə yoxdur. Bu istiqamətdə, ölkəmizdə 
həqiqətən, böyük təşkilati işlər görüldü, bütün 
imkanlar səfərbərliyə alındı, yeni xəstəxanalar inşa 
edildi. Bu gün hər birimizə bəllidir ki, pandemi-
ya ilə mübarizədə başqa ölkələrlə müqayisədə 
Azərbaycanda vəziyyət daha yaxşıdır. 

Təsadüfi deyildir ki, Ümumdünya Səhiyyə 
Təşkliatı Prezident İlham Əliyevin, bütövlükdə, 

dövlətimizin bu istiqamətdəki gərgin səylərini 
dünyanın başqa ölkələri üçün nümunə hesab 
etmişdir. Bəli, reallıq budur ki, Azərbaycan 
Prezidenti möhkəm iradə və yüksək idarəçilik 
səriştəsi, qətiyyət və bacarıq nümayiş etdirərək 
çağdaş dövrün ağır çağırışlarını həll etməyi 
bacarmışdır. 

Cənab İlham Əliyevin nüfuzu xalq içərisində 
daha da artmışdır. Eyni sözləri Mehriban xanım 
Əliyeva haqqında da söyləmək mümkündür. 
Hörmətli Mehriban xanım dövlət və milli həyatın 
bütün sahələrində Prezidentlə çiyin-çiyinə addım-
ladı və hər zaman xalqın yanında oldu.

Ölkə Prezidentinin fəaliyyətinin prioritet 
istiqamətlərindən birini kadr islahatları təşkil edir. 
Prezident tərəfindən həyata keçirilən kadr islahat-
ları ona olan inam və etimadın artmasında təsirli 
rol oynayıb. Belə ki, Prezidentə olan inam və 
etibarının artdığını bildirən 24,6 faiz respondentin 
68,6 faizi kadr islahatlarını yüksək qiymətləndirib. 
İnam və etimadının azaldığını bildirən 2,6 faiz 
respondentin isə 8 faizi kadr islahatlarını müsbət 
qiymətləndirib. Dövlət başçısının həyata keçirdiyi 
kadr islahatlarını çox səmərəli hesab edənlərin 81,2 
faizi onun korrupsiya ilə mübarizə sahəsindəki 
təşəbbüslərini də dəstəklədiyini bildirir. Kadr isla-
hatlarını mənfi qiymətləndirənlərin də əhəmiyyətli 
hissəsi – 74,3 faizi korrupsiya hallarına yol verən 
vəzifəli şəxslərin cinayət məsuliyyətinə cəlb 
edilməsinin doğru olduğu qənaətindədir.

Prezident İlham Əliyevin daxili və xarici 
siyasəti Azərbaycan xalqının və dövlətinin parlaq 
gələcəyinə xidmət edir. Bu, bir həqiqətdir, ölkə 
vətəndaşları bunu görür, müşahidə edir və haqlı 
olaraq dövlətimizlə, onun müdrik lideri ilə sonsuz 
qürur duyurlar.

Qələmə aldı:  
M.HACIXANLI, “Xalq qəzeti”

Son 17 ildə ölkəmizdə əhalinin keyfiyyətli və 
təhlükəsiz qida məhsulları ilə təminatına xüsusi 
önəm verilib. Respublikamızın regionlarında ən 
müasir texnologiyaların tətbiqinə əsaslanan iri 
çörək zavodları yaradılıb, mövcud çörəkbişirmə 
müəssisələri yenidən qurularaq ən müasir tex-
nologiya və avadanlıqlarla təchiz edilib. Görülən 
tədbirlər istehlakçıları yüksək keyfiyyətli, 
müxtəlif çeşiddə çörək və çörək məhsulları ilə 
təmin etməyə imkan verib.

Sosial Tədqiqatlar Mərkəzi (STM) “İnam İndeksi” nəşrinin üçüncü buraxı-
lışı Azərbaycan Prezidentinin ilin ikinci rübündə – aprel, iyun ayları ərzindəki 
fəaliyyətinə həsr edilib. STM, eyni zamanda, “Pandemiya ilə mübarizədə 
dövlətin antiböhran siyasəti ictimai rəydə” mövzusunda ictimai rəy sorğusu 
əsasında böyük tədqiqat işi hazırlayıb. Sözügedən nəşr və tədqiqat işi ölkə 
ictimaiyyətində böyük maraq doğurub. Bu barədə söz düşəndə Milli Məclisin 
Aqrar siyasət komitəsinin sədri Tahir Rzayev dedi: 

İşğalçı ölkənin əhalisi 
problemlər məngənəsində

Ötən il BMT Baş Assambleyasında çıxış edən Ermənistanın baş naziri Nikol Paşinyan 
2018-ci ilin dekabrında keçirilmiş seçkilərə toxunaraq demişdi: “25 il ərzində ilk dəfə bu 
seçkilər və onun nəticələri hamılıqla qəbul edilmiş və heç bir siyasi partiya tərəfindən şübhə 
altına alınmamışdır... Biz hakimiyyətə gələndən dərhal sonra heç vaxt ölkəmizdə olmayan 
demokratik təsisatların yaradılması üçün ciddi addımlar atmağa başladıq”. Üstündən qısa 
bir zaman keçməsinə baxmayaraq, Paşinyanın söylədiklərinin sabun köpüyündən başqa bir 
şey olmadığı aşkara çıxdı. Məlum oldu ki, hünəri yalnız güc tətbiq etməklə xalqı kölə halında 
saxlamaq və mütiləşdirməyə çatan bu təsadüfi rəhbər Ermənistanı sürətlə iflasa aparır.

